
                         MAGRECO 2015
Un ano máis o Concello, como organizador do Magreco, deu un novo paso na consolidación dunha feira que edición tras edición vai medrando. Esta III Edición foi todo un éxito grazas a participación dos expositores de maquinaria, produtos ecolóxicos, artesanía e produtos con denominación de orixe; e grazas tamén á colaboración dos que poñen á disposición do concello as fincas, tanto propietarios como arrendatarios de forma gratuíta.

Un éxito do que se poden sentir moi orgullosos todos e todas, un éxito para todos e para todas. Tamén queremos agradecer, como non, a vosa asistencia á feira e, desde aquí, queremos xa citarvos para o vindeiro Magreco 2016.

Festival da la Luz
O pasado 26 de marzo foi presentada unha nova edición do Festival da Luz que se celebrará os días 12 e 13 de setembro en Orros. Novamente Boimorto vai converterse nun referente cultural a segunda fin de semana de setembro.  Poden consultar na web do festival as primeiras actuacións confirmadas e mesmo comprar as entradas por internet.        http://www.festivaldelaluz.es/
Servizos Sociais
Todas aquelas familias beneficiarias do programa de axuda de alimentos ou que queiran ser beneficiarias do mesmo terán que presentar en Servizos Sociais os datos económicos da unidade familiar correspondentes ao ano 2015. Este tramite hai que facelo antes do 24 de abril.
Cultura

   * Sábado 18 de abril ás 5 da tarde na Casa de Cultura de Boimorto, o mozo mago Daniel Polo de Melide e o Mago Rafa levarán a cabo o espectáculo Fusión. Un espectáculo para nenos/as de 1 a 100 anos con novos e sorprendentes efectos coa participación do público.

* Martes 21 de abril as 10:30 a 12:30 da mañá, no Centro Social de Maiores levarase a cabo un Obradoiro de barro, máximo 28 participantes, aberto a toda a poboación, é totalmente gratuíto. Os/as interesados/as anotarse no Centro Social de Maiores (981516520).

Deportes.

   * PROGRAMA DE TERMALISMO SOCIAL: O mércores 15 de abril inícianse as viaxes ó Balneario Compostela de Brión, pertencentes ó programa do concello de Termalismo Social. Realizaranse todos os mércores dende o 15 de abril ata o 3 de xuño, ambos incluídos. O autocar sairá ás 15:00h. do Centro de Maiores e regresará a iso das 19:00h. . O número máximo de usuarios por día é 25 e un mínimo de 15. O prazo de inscrición para cada xornada comezará o xoves anterior á data da viaxe (exemplo, para o mércores 15 de abril abrirá o xoves día 9), debéndose inscribir nas oficinas do concello. As prazas serán cubertas por rigoroso orde de inscrición. Só poderán viaxar persoas empadroadas no municipio. As viaxes e entradas ó balneario están subvencionadas ó 100% polo Concello e a Deputación, de xeito que o usuario non deberá pagar absolutamente nada. Obrigatorio levar bañador, gorro, chanclas e toalla.

   * FÚTBOL SALA: O 14 de marzo comezou a liga intermunicipal categorías Deporte Escolar. O equipo Alevín enfrontouse a Curtis cun marcador adverso de 5-1. O calendario de competición é o seguinte: 6 de abril Boimorto vs Arzúa (xornada aprazada do 28 de marzo); 11 de abril Boimorto vs Melide A; 18 de abril Melide B vs Boimorto; 25 de abril Boimorto vs Ordes; 9 de maio Boimorto vs O Pino; 16 de maio Touro vs Boimorto; 23 de maio Frades vs Boimorto.

   * BÁDMINTON: Disputadas as 3 xornadas da liga intermunicipal de bádminton, os resultados dos participantes de Boimorto foron os seguintes: 4º Manuel Varela en categoría Prebenxamín, 1º Ismael Regueiro en Benxamín Masculino, 1ª Noa Chorén e 3ª Mara Costoya en Benxamín Feminino, 3ª Iñaki Gayoso e 7º Alan Ioannu en Alevín Masculino e 2ª Silvia García e 3ª Sabela Lois en Alevín Feminino. Agora toca prepararse para a disputa do Campionato Comarcal que se celebrará en Boimorto o 2 de maio e da que sairán os representantes de zona no Campionato Provincial o 16 de maio.
   * Campionato de Veteranos Fútbol Sala Boimorto 2015: Cada equipo estará composto por un máximo de 10 xogadores, poderán ser mixtos; en cada equipo deberá haber polo menos unha persoa empadroada no Concello de Boimorto, os/as xogadores/as serán maiores de 30 años permitindo que cada equipo inscriba como máximo dous xogadores de menos de 30 e mais de 25. Os partidos levaranse a cabo durante as mañás dos domingos do mes de maio (salvo o 24) de 2015 no polideportivo municipal de Boimorto. A inscrición é gratuíta. En función do número de inscritos determinaranse os enfrontamentos. O prazo máximo de inscrición será ata 24 de abril, nas oficinas do Concello. 
Premios: Trofeos para o campión do torneo; para o subcampión; para o máximo goleador do torneo e para o mellor xogador do torneo. Haberá unha gran cea para todos os inscritos no campionato
Emprego.

   * CONVOCATORIA DOS EXAMES PARA AS COMPETENCIAS CLAVE NIVEL 2 E 3
Prazo: ata o 10 de abril de 2015.

Exame: Niveis 2 e 3 o sábado 23 de maio.
As competencias clave esíxense a aquelas persoas que queren acceder aos cursos de formación regrados e non cumpren os requisitos de estudos para acceder a ditos cursos. 

   * FORO DE INTERMEDIACIÓN E EMPREGO EN SANTIAGO DE COMPOSTELA.

Datas: 29 e 30 de Abril do 2015
Motivos para participar no Foro de Intermediación e o Emprego se estás buscando emprego:

1. Obter información sobre recursos e ferramentas para a busca de emprego.

2. Coñecer os requisitos e oportunidades de emprego no mercado laboral.

3. Mellorar as competencias e cualificacións profesionais.

4. Interactuar con entidades relacionadas co eido do emprego.

   * SUBVENCIÓN EMIGRANTES RETORNADOS/AS EMPRENDEDORES/AS

Estar dados de alta nalgúns dos réximes da Seguridade Social ou mutualidade do Colexio Profesional que lle corresponda. A contía  ate o os 8.000€.  Compatibles e complementarias ás axudas e establecidas -para tódalas fases de emprendemento- para a poboación galega xeral do IGAPE e tamén ás da Consellería de Traballo e Benestar.  Prazo: Ata o 30 de setembro.

   * Obradoiro de emprego: Nunha recente nota de prensa a Consellería de Traballo e Benestar ven de anunciar que nos vindeiros meses vanse desenvolver 6 obradoiros de emprego na área da Coruña e Betanzos. Entre estes consta o que se solicitara para os Concellos de Boimorto, Curtis, Sobrado e Vilasantar baixo o titulo de “Obradoiro Terras da Montaña”. En breve teremos máis datos, mais podemos adiantar que serán 5 os alumnos de Boimorto que participarían no mesmo.
Punto de Atención á Infancia
O prazo para a renovación de matricula dos nenos que xa están acudindo ao PAI hai que tramitala no período que vai dende o 16 de marzo ao 30 de xuño (ámbolos dous incluídos). 
No caso de novas matriculacións, poden anotarse dende o 16 de marzo ata o último día hábil do mes de agosto. Animamos a todos aqueles pais/nais que teñan fillos menores de 3 anos que os inscriban pois este centro non é un simple lugar onde os nenos pasan o tempo, senón que se pretende que aprendan cousas e lles axude nos comezos da súa etapa escolar.
Avisos
   * CATASTRO: Infórmase ós veciños que a partir do segundo trimestre deste ano a Xerencia do Catastro pon a disposición dos veciños un servizo para regularizar a situación das súas vivendas. É dicir, aquelas vivendas que non estean dadas de alta no catastro ou que estean con datos incorrectos poderán modificalos acolléndose a este sistema. O custo deste servizo será de 60 € que se lle aboarán directamente ao catastro, non tendo o Concello ningún tipo de beneficio desta actuación.
   * Subvención: Publicadas axudas para a renovación de cubertas con tella cerámica e axudas para a rehabilitación con granito das fachadas de edificacións (DOG nº 50 13/03/2015) Prazo: 3 meses a contar dende o 14/03/2015 ou cando se esgoten os fondos económicos consignados.

